
ЗАПОЧНА СО РАБОТА ЛОКАЛНИОТ СОВЕТ ЗА ЕКОНОМСКИ И СОЦИЈАЛЕН РАЗВОЈ 
ВО ТЕТОВО 

 

Денес, Општина Тетово го основаше Локалниот совет за економски и 
социјален развој со поддршка од Проектот на УСАИД – Младинска мрежа за 
стекнување вештини за вработување (USAID Youth Empoyability Skills – (YES) 
Network).  Локалниот совет за економски и социјален развој ќе работи како 
советодавно и консултативно тело на општината за прашања како на пример, 
вработување на младината и поврзување на потребите на пазарот на труд 
како што се дефинирани од работодавачите со вештините што се развиваат 
кај младите лица во текот на нивното формално образование. 
 

Директорот на проектот др. Јан Карповиц (Jan Karpowicz) и Градоначалникот на 
Тетово проф. Др. Сади Беџети потпишаа Меморандум за разбирање и 
соработка во името на Проектот на УСАИД – Младинска мрежа за стекнување 
вештини за вработување (YES) и Општина Тетово. Овој меморандум ќе го 
олесни функционирањето на Локалниот совет. Тетово е втора општина од 
шесте општини со кои работи Проектот YES на создавање на вакви локални 
совети.  Овие совети ќе помогнат да се воспостави и одржува јавно-приватен 
дијалог меѓу сите засегнати страни во заедницата, кои се заинтересирани за 
локални економски активности и за вработување на младината.  Покрај 
претставници од општината, членови на советот ќе бидат и претставници на 
работодавачи, работници, граѓански сектор, образовен сектор и агенции за 
вработување. 
 

„Тетово е една од првите општини кои станаа свесни дека интеракцијата меѓу 
приватниот сектор, граѓанскиот сектор и локалните власти е од суштинско 
значење за креирање на релевантен пазар на труд и развојни економски 
политики. Се надевам дека овој пример ќе го следат и другите општини во 
земјата и ги охрабрувам што повеќе да комуницираат со приватниот и 
граѓанскиот сектор за да ја зголемат делотворноста на нивните напори за 
решавање на предизвиците какви што се невработената младина и локалниот 
економски развој“, рече Американскиот заменик-помошник секретар Филип 
Рикер (Philip T. Reeker).  Американскиот амбасадор Пол Волерс (Paul Wohlers) и 
Директорот на Мисијата на УСАИД Роберт Вурц (Robert Wuertz) исто така 
присуствуваа на овој настан. 
 

Проектот на УСАИД – Младинска мрежа за стекнување вештини за 
вработување (YES) ќе помогне да се изгради капацитетот на Локалниот совет за 
економски и социјален развој за да може да се вклучи во продуктивни дебати и 
консултации и да нуди релевантни совети и предлози на локално ниво за 



социјални и економски промени кои треба да ги земе предвид и да ги 
имплементира општината.  Локалниот совет за економски и социјален развој 
ја одржа својата прва конститутивна седница веднаш по потпишувањето на 
договорот.    
 

БЕЛЕШКА ДО УРЕДНИЦИТЕ: Проектот на УСАИД – Младинска мрежа за стекнување вештини за 
вработување (YES) го спроведува Центарот за развој на образованието (Education Development 
Center, глобална непрофитабилна организација, која е посветена на подобрување на процесот 
на учење и промовирање на здравјето. Американскиот народ, преку УСАИД, има инвестирано 
над 500 милиони долари во Македонија, започнувајќи уште од 1993 година. УСАИД 
имплементира проекти кои креираат работни места, ја намалуваат корупцијата и ги 
подготвуваат македонските студенти да станат успешна работна сила. Овие иницијативи го 
подобруваат квалитетот на живот и ја поддржуваат транзицијата на Македонија кон стабилна и 
просперитетна демократија. УСАИД обезбедува економска и хуманитарна помош во преку 100 
земји во светот. За повеќе информации, посетете ја веб-страницата http://macedonia.usaid.gov 
и FB страницата на УСАИД http://www.facebook.com/USAIDMacedonia  


